
Klɛŋklɛŋ 
Amanehulu

Ŋmalɛ Krɔŋkrɔŋ kɛha Gbekɛbii
ni tsɔɔ



Mɔ ni ŋma: Edward Hughes

Mɔ ni fee nɔkwɛmɔnii: Janie Forest
Alastair Paterson

ni aŋɔ: Lyn Doerksen

Mɔ ni tsɔɔ shishi ji: Yvonne A. A. Ollennu

Mɔ ni jie lɛ kpo ji: Bible for Children
www.M1914.org

©2020 Bible for Children, Inc.
Gbɛŋmɛɛ wolo: Kɛji oyahɔɔɔ sane nɛɛ oyɛ hegbɛ akɛ obaakɔpi loo 

obaasha sane nɛɛ mfoniri loo obaapirinti shi kaahɔɔ.



Yoo lɛ damɔ gɔŋ ni 
enɔ efee hirihiri lɛ nɔ, 
ehiŋmɛi etsu ni enii 
efee mɔbɔ yɛ nii ni 
enaa lɛ hewɔ. Ebi 
lɛ miigbo. Mami 
nɛɛ ji Maria, 
ni edamɔ he ni 
asɛŋ Yesu yɛ 
sɛŋmɔtso lɛ 
masɛi.



Te eba lɛ tɛŋŋ? Te fee tɛŋŋ 
Yesu ni yɛ subaŋ jogbaŋŋ 
anaagbe aba lɛ nɛkɛ? Mɛni 

hewɔ Nyɔŋmɔ ŋmɛ gbɛ
ni asɛŋ ebinuu yɛ

jɛi?  Ani aleenɔ
Yesu tɔ yɛ mɔ
ni eji hewɔŋ?

Ani Nyɔŋmɔ tɔ? 



Dabi! Nyɔŋmɔ tɔɔɔ. 
Yesu tɔko kwraa. 
Yesu le momo akɛ mɛi 
fɔji baagbe lɛ. Be mli 
ni Yesu ji abifao lɛ 
Nuumo Simeon ekɛɛ 
Maria akɛ awerɛho 
sane nɛɛ yɛ ha Yesu.



Gbii fioo dani abagbe 
Yesu, oblayoo ko kɛ mu 
tɔ kɛ ŋma kpa Yesu 
najiaŋ ahe. “Eeefite 
shika” kaselɔi lɛ wie. 
“Efee nɔ kpakpa.” Yesu 
kɛɛ. “Efee kɛha mifuu.” 
Mɛɛ naakpɛɛ wiemɔi?



Yɛ enɛ sɛɛ lɛ Yuda, 
Yesu kaselɔi ateŋ 
ekome kɛ Osɔfonukpa 
tee gbeekpamɔ akɛ 
ebaajie Yesu eha, ni 
awo lɛ nyɔmo shika 
jwietɛi 30. 



Yɛ Yuda Hehoo gbijurɔyeli lɛ, 
Yesu ye enaagbee niyenii kɛ 
ekaselɔi. Egba kaselɔi Nyɔŋmɔ 
naakpɛɛ he saji kɛ shiwoo ni 
eyɔɔ haa mɛi ni sumɔɔ lɛ lɛ. Ni 
Yesu ha amɛ blodo/aboloo kɛ 
wain ni amɛja. Enɛ efee kɛkai 
amɛ akɛ Yesu gbɔmɔtso kɛ ela lɛ 

ji nɔ ni akɛ
kpɔ eshai. 



Ni Yesu kɛɛ ekaselɔi lɛ lɛ akɛ abaatsɔɔ esɛɛgbɛ ni 
amɛbaajo foi amɛshi lɛ. ‘Mijoŋ foi mashi bo’ Petro kɛɛ. 
“Dani wuɔ aaagbɛɛ obaakwa mi shii etɛ.” Yesu kɛɛ lɛ.



Gbɛkɛnaashi lɛ, Yesu 
tee Gethsemane abɔɔ lɛ 
mli ni eyasɔle. Kaselɔi 
ni fata ehe lɛ wɔ eshi lɛ.  
“O Ataa,” Yesu sɔle 
ekɛɛ, “… kɛji osumɔ lɛ 
ha ni kpulu nɛ aje 
minɔ, shi jeee nɔ ni 
misumɔɔ shi nɔ ni bo 
osumɔɔ.” 



Trukaa lɛ asafo, ni Yuda nyiɛ amɛhiɛ, 
bote trom lɛ mli. Yesu kɛ amɛ efeee 
gidigidi shi Petro fo mɔ kome toi. 
Yesu kɔ toi lɛ ni ekɛtsa diŋ. 
Yesu le momo akɛ emɔmɔ 
lɛ fata Nyɔŋmɔ 
gbɛjianɔtoo he. 



Asafo lɛ kɛ Yesu tee osɔfonukpa lɛ we lɛ. Yɛ jɛi Yudafoi 
onukpai kɛɛ agbe Yesu. Yɛ masɛi gbɛ, Petro damɔ shi 

ewiri la kɛ tsulɔi komɛi ni yɔɔ jɛi. Shii etɛ mɛi kwɛ
Petro ni amɛkɛɛ.  “Te okɛ

Yesu nyiɛ!”  Shii etɛ fɛɛ
Petro kɛɛ eleee nɔ ni

awieɔ he eko, bɔ ni
Yesu kɛɛ ebaakwa lɛ

pɛpɛɛpɛ.  Petro ka
kita ni elomɔ hu.



No beiaŋ nɔŋŋ ni wuɔ gbɛɛ. 
Efee tamɔ Nyɔŋmɔ gbee yɛ 
Petro toi mli. Ni Petro kai 
Yesu wiemɔi, ni efo bloblo.



Yuda hu shwa sha 
ehe. Ele akɛ tɔmɔ ko 
loo esha ko bɛ Yesu 
he. Eku esɛɛ kɛ shika 
lɛ shi osɔfonukpai lɛ 
heee.



Yuda shɛrɛ shika 
lɛ eshwie jɛi ni 
eje kpo-etee ni 
eyasɛŋ ehe.



Osɔfonukpai kɛ Yesu 
tee Pilato ni ji Roma 
hiɛnyiɛlɔ lɛ hiɛ. Pilato 
kɛɛ, “Minaaa tɔmɔ ko 
yɛ nuu nɛɛ he.” Shi 
asafo lɛ bɔi bolɔmɔ 
waa, “Sɛŋmɔ lɛ! 
Sɛŋmɔ lɛ!”



Naagbee aahu Pilato bo 
asafo lɛ toi, ni etsu ni ayasɛŋ 
Yesu. Asrafoi gbala Yesu 
mai, tsɛrɛ lajo shwie ehe ni 
amɛ yi lɛ. Amɛfee ŋmei 
akekre ni amɛkɛbu eyitso. 
Ni agbɛnɛ amɛyakala lɛ yɛ 
sɛŋmɔtso lɛ nɔ. 



Yesu le momo akɛ nɛkɛ egbele baatamɔ. Ele hu 
akɛ egbele lɛ baahere eshafeelɔi ni heɔ lɛ eyeɔ ayiwala. 
Ojotswalɔi enyɔ fata Yesu he ni asɛŋ amɛ. Ekome he 

Yesu nɔ eye –ni etee Paradeso.
Mɔ kroko lɛ eheee eyeee.



Ni Yesu ena nɔ ŋmɛlɛtswaa saŋŋ 
sɛɛ Yesu kɛɛ, “Agbe naa,” ni 
egbo. Egbe enitsumɔ enaa. 
Enanemɛi yafu lɛ yɛ 
gbonyobu ni bɛ 
maŋ teŋ lɛ mli.



Ni Roma asrafoi lɛ tsi 
gbonyobu lɛ naa ni 
amɛbu he. Mɔ ko 
eyaa jɛi -mɔ ko hu 
ejeee kpo. 



Kɛji enɛ yafee sane lɛ naagbee 
lɛ ebaafee awerɛho sane 
pam. Shi Nyɔŋmɔ fee 
naakpɛɛ nɔ ko. Yesu 
ehiii gbohiiajeŋ! 



Maŋkɛ himaa yɛ klɛŋklɛŋ gbi 
yɛ otsi lɛ mli lɛ, Yesu kaselɔi 
ekomɛi na akɛ atsi tɛ ni 
akɛtsi gbonyobu lɛ 
naa yɛ naabu. Ni 
amɛyakwɛ mli 
Yesu bɛ jɛi dɔŋŋ.



Yoo kome damɔ jɛi ni ebɔi fomɔ.  
Yesu jie ehe kpo etsɔɔ lɛ!  Ejo foi 
kɛ miishɛɛ ni eyagba kaselɔi 
krokomɛi lɛ.  “YESU ETE SHI! 
YESU ETE SHI KƐJƐ 
GBOHIIAJEŊ!”



Etsɛɛɛ tsɔɔ ni Yesu jie ehe kpo etsɔɔ kaselɔi ni 
ekɛ plɛkoo tsɔɔ amɛ-edɛŋ. Anɔkwale ni. YESU 
ETE SHI LƐLƐƐŊ!  Ekɛ Petro kwa ni ekwa lɛ fa 

lɛ, ni ekɛɛ ekaselɔi akɛ amɛyagba mɛi fɛɛ ehe 
sane. Ni etee ŋwɛi he ni ejɛ kɛba lɛ.

Sane ni jɛ Nyɔŋmɔ wiemɔ mli, Ŋmalɛ Krɔŋkrɔŋ lɛ

ni anaa yɛ

Mateo 26-28; Luka 22-24; 
Yohane 13-21

“Owiemɔi lɛ haa kane.” 
Lala 119:130



Naagbee



Bibla sane nɛɛ gbaa wɔ Nyɔŋmɔ 
agbojee he sane mɔ ni bɔ wɔ ni esumɔɔ ni wɔle lɛ lɛ.

Nyɔŋmɔ le akɛ wɔfee nibii fɔji ni etsɛɔ lɛ esha.  Esha dɛŋ 
nyɔmowoo gbele ni, shi Nyɔŋmɔ sumɔɔ wɔ waa akɛ etsu ebinuu 
kome, Yesu, ni ebagbo yɛ sɛŋmɔtso yɛ eshai ahewɔ. Yesu te shi 
kɛjɛ gbohiiajeŋ ni etee eshia yɛ ŋwɛi! Kɛji ohe Yesu nɔ oye ni 
obi lɛ akɛ ekɛ ohe eshai afa bo lɛ ebaafee! Ebaahi omli amrɔ 

nɔŋŋ ni okɛ lɛ baahi shi kɛya naanɔ.

Kɛji ohe oyeɔ akɛ enɛ ji anɔkwale lɛ, kɛɛmɔ enɛ otsɔɔ Nyɔŋmɔ:
O Yesu, Miheɔ miyeɔ akɛ bo ji Nyɔŋmɔ, obatsɔ gbɔmɔ adesa ni 
obagbo kɛkpɔ mihe eshai ni amrɔ nɛɛ ohiɛ ka lolo. Ofainɛ ba 

miwala mli ni okɛ mihe eshai afa mi koni mana wala hee agbɛnɛ, 
bɔ ni afee ni gbi ko mikɛ bo abahi shi kɛya shi naanɔ. Wa mi 

ni mabo bo toi ni mahi shi maha bo akɛ obi. Amɛn.

Kanemɔ Ŋmalɛ Krɔŋkrɔŋ ni okɛ Nyɔŋmɔ agba sane daa gbi!  
Yohane 3:16

